
GOUVÈNÈ CUOMO ANONSE LANSE YON PWOJÈ POU POTE NOUVO TEKNOLOJI ENÈJI EFIKAS SOU 

MACHE A 
 

N.Y. Power Authority Fè Demann Pwopozisyon pou Avansman Itilizasyon Dènye Teknoloji Enèji ki Efikas 

 
Jodi a, Gouvènè Andrew M. Cuomo te anonse lansman yon pwojè $30 milyon dola pou fasilite itilizasyon 
dènye nouvo teknoloji nan efikasite enèji sou mache a. 
 
New York Power Authority (NYPA) mete anplas Pwogram Akselerasyon Mache Efikasite nan Enèji (EE-
MAP)  Pwogram nan ap finanse aktivite rechèch, aktivite devlopman mache ak pwojè demonstrasyon 
pou ede jwenn envestisman ak ankouraje posiblite pou devlopman biznis pou nouvo teknoloji nan 
efikasite enèji. Nan mwa jiyè 2012, Konsèy Administrasyon NYPA te otorize $30 milyon dola pou pwojè 
EE-MAP. 
 
Gouvènè Cuomo di konsa, “Patenarya piblik-prive sa a pral ede pote pwojè teknoloji ekolojik sou mache 
a, pou ede sipòte envestisman ekonomik nan sektè enèji pwòp, epitou pou pwoteje anviwònman an, 
pandan l ap konsève pozisyon New York kòm yon premye eta nan dirabilite. Lè eta a sipòte rechèch ak 
pwodiksyon enèji pwòp, eta a ap ede kreye djòb ekolojik nan kominote ki toupatou nan New York, 
pandan l ap asire anviwònman nou an pwoteje pou anpil jenerasyon k ap vini yo.” 
 
EE-MAP konsantre sou akselerasyon devlopman mache teknoloji efikasite enèji lè li:  

• Ede akselere deplwaman yo; 
• Atire konpayi teknoloji nan Eta New York; 
• Kreye ak fasilite kanal mache pou konpayi teknoloji ki efikas nan enèji; 
• Ede nan fòmasyon alyans estratejik ak devlopman posiblite biznis pou konpayi teknoloji; epi  
• Fòme enjenyè, antreprenè ak founisè sèvis antretyen nan konsepsyon ak enstalasyon pwodui 
ki gen efikasite nan enèji.  

 

Answit, EE-MAP ap ede devlope pwogram plan-direktè efikasite enèji ak efò pou devlope nouvo mache 
efikasite enèji nan tèt ansanm avèk ajans eta a, otorite yo ak konpayi ki bay sèvis kouran elektrik pou 
amelyore fason pou endistri a jwenn envestisman ki fèt nan enfrastrikti piblik yo. 

Pou egzekite pwojè a, NYPA te fè yon Demann Pwopozisyon (RFP) yo jodi a. Depi yo chwazi li, enstitisyon 
ki resevwa sibvansyon RFP a ap idantifye pwodui enèji pwòp ki poko deplwaye tout kote avèk pwomès 
enpòtan pou vin gen pati mache a epitou pou bay avantaj devlopman ekonomik pou New York. Y ap 
evalye chak pwodui dapre preparasyon yon mache ak pwofil risk. RFP disponib la a: 
https://www.nypa.gov/Procurement/Default.aspx  
 
Avèk EE-MAP, enstitisyon ki resevwa sibvansyon RFP ap devlope plan pou devlopman mache, tankou 
alyans estratejik, opòtinite pou devlopman biznis ak pwogram fòmasyon. Sa ap bay yon pwojè pou 
pèmèt enjenyè yo fè plan, enstale ak antreteni nouvo pwodui efikasite enèji, epi pou bay sipò teknik ak 
evalyasyon pèfòmans.  
 
Pou sipòte pwojè a, NYPA asosye avèk New York State Energy Research and Development Authority 
(NYSERDA) ak Electric Power Research Institute (EPRI), yon òganizasyon rechèch kolaborasyon ki pa 
komèsyal, pou jwenn modèl pwodui ak sèvis efikasite enèji dènye modèl, pou idantifye tandans 
komèsyal yo, epitou pou evalye ak swiv nouvo teknoloji yo.  
 
Gil C. Quiniones, Prezidan ak direktè jeneral NYPA, di konsa, “Objektif pwogram sa a se pou akselere 
deplwaman nouvo teknoloji pou konsève enèji, avèk yon objektif sou teknoloji ki ofri avantaj devlopman 
ekonomik tou pou Eta New York. Gouvènè Cuomo asosye avèk Power Authority ak lòt ajans eta a pou 
asire New York pran devan pou entwodui dènye teknoloji efikasite enèji. Se sa n ap fè avèk piblikasyon 
yon Demann Pwopozisyon pou asosye avèk òganizasyon ki angaje avèk teknoloji sa yo, epi ki gen bon jan 
konesans nan konsepsyon pwogram pou ogmante itilizasyon yo.” 
 
Francis J. Murray, Jr., prezidan ak direktè jeneral New York State Energy Research and Development 
Authority, di konsa, “Efikasite enèji se yon eleman enpòtan nan politik enèji New York paske li bese pri 
sèvis piblik yo pandan l ap kontribiye nan fyabilite sèvis la, devlopman ekonomik ak rediksyon emisyon 
gaz efè tèmik. Pwogram Akselerasyon Mache Efikasite Enèji Power Authority anba Gouvènè Cuomo ap 
ogmante efò NYSERDA nan domèn sa a pou ankouraje itilizasyon nouvo teknoloji pou ekonomize enèji 
avèk yon objektif pou reyalize avantaj sa yo pou tout Nouyòkè yo.” 
 
Arshad Mansoor, vis-prezidan direktè pou rechèch ak devlopman nan EPRI, di konsa, “Pwogram 
Akselerasyon Mache Efikasite Enèji sa a pral yon sipò pou lanse deplwaman jeneral sistèm efikasite enèji 
yo. L ap amelyore pozisyon Eta New York kòm premye eta nan aplike estrateji jesyon ki baze sou 
demann tounèf, epitou l ap sèvi kòm yon modèl pou lòt eta yo.”  
 
New York Power Authority te yon premye ajans depi lontan nan endistri efikasite enèji a. Depi fen ane 
1980 yo, pwogram sèvis enèji NYPA yo te reyalize plis pase $144 milyon dola nan ekonomi konsomatè 
chak ane nan apeprè 3.900 bilding piblik, tankou lekòl, lopital, ak bilding minisipal, pou yon rediksyon 
emisyon gaz efè tèmik plis pase 845.000 tòn. Amelyorasyon yo te diminye anpil demann kouran elektrik 
a apeprè 225 megawat, oswa ekivalan pwodiksyon yon izin elektrik ki gen dimansyon mwayen. 
 

https://www.nypa.gov/Procurement/Default.aspx

Avèk pwogram sèvis enèji li, NYPA angaje pou finanse yon lòt $450 milyon dola nan pwojè efikasite enèji 
ki rantab nan pwochen kat (4) ane yo, pou sipòte yon objektif Gouvènè Cuomo mete anplas pou 
rediksyon konsomasyon enèji nan bilding eta yo a 20 pousan. Answit, NYPA gen entansyon pou finanse 
yon lòt $350 milyon dola nan pwochen katran yo pou bay finansman pou efikasite enèji ak sèvis teknik 
pou gouvènman ak lekòl konte ak lokal. 
 
Ashok Gupta, Direktè Pwogram yo ak yon Ekonomis ki gen Grad Siperyè nan Enèji nan Konsèy Defans 
Resous Natirèl, di konsa, “Ogmantasyon Efikasite enèji prale lwen pou redui emisyon kabòn ki responsab 
pou rechofman global, avèk bilding yo ki konte pou yon tyè tout emisyon gaz efè tèmik ki asosye avèk 
enèji. Gouvènè Cuomo ak administrasyon li a montre bon kalite dirijan avèk plan yo genyen pou 
deplwaye dènye teknoloji efikasite enèji ak ogmantasyon envestisman nan solisyon k ap ekonomize 
enèji ak amelyore anviwònman an.”  

